
ONOR. IMHALLEF
GIANNINO CARUANA DEMAJO

Seduta tal-11 ta' Mejju, 2004

Citazzjoni Numru. 1546/1999/1

Onor. Dr Eddie Fenech Adami; Onor. Dr Tonio Borg;
Onor. Prof. Josef Bonnici; Onor. Dr Louis Galea;
Onor. Dr Joe Borg; Onor. John Dalli; Onor. Dr Louis
Deguara; Onor. Ninu Zammit; Onor. Dr Lawrence
Gonzi; Onor. Censu Galea; Onor. Dr Austin Gatt

Versus
Malta Labour Party; Frans Ghirxi

Din il-kawza hija dwar libell famuz.

I¢-Citazzjoni tghid illi b’artikolu taht I-isem “IRRESPONSABBLI:
GHALIHOM AKTAR LUSSU ... Infieq fKarrozzi Godda’,
pubblikat fpagna 23 tal-harga tat-28 ta’ Gunju 1999 ta’ L-
Orizzont, li tieghu I-konvenut Partit Laburista huwa l-awtur
u I-konvenut Ghirxi huwa I-editur, gew attribwiti il kull
wiehed mill-atturi fatti determinati li huma foloz u
jaghtuhom malafama, ghax bil-hsieb li jesponuhom ghar-
redikolu jew ghad-disprezz tal-pubbliku. Billi ghalhekk
ighidu illi kull wiehed minnhom ghandu |-jedd ghad-danni

tant I-art. 28 tal-Ligi ta’ I-Istampa gKap. 248h, |-atturi fethu
din il-kawza u geghdin jitolbu illi [-qorti:

1.  tghid illi I-pubblikazzjoni fug imsemmija hija libelluza
u malafamanti ghal kull wiehed minnhom, u tesponi lil kull
wiehed minnhom ghad-disprezz u ghar-redikolu tal-
pubbliku; u

2.  tikkundanna lill-konvenuti jhallsu lil kull wiehed mill-
atturi dik is-somma li tiffissa |-qorti fammont li ma jkunx
aktar minn hamest elef lira (Lm5,000) bhala danni ghall-
malafama skond I-art. 28 tal-Ligi ta’ I-Istampa.

Qeghdin jitolbu wkoll I-ispejjez tal-kawza.

[I-konvenut Malta Labour Party ressag dawn |-
eccezzjonijiet:

1. safejn l|-ecCipjent kien imharrek bhala “awtur”, it-
talbiet ta’ I-atturi ma jistghux jintlagghu ghax korp morali
ma jistax “jikteb”, u ghalhekk I|-eccipjent ghandu jinheles
mill-harsien tal-gudizzju;

2.  il-pubblikazzjoni ma hijiex libelluza; u

3. il-pubblikazzjoni hija “espressjoni ta’ I-opinjoni u
apprezzament, jew value judgement, ta’ [-awtur taghha”, u
taghmel fair comment |li huwa ammissibbli kemm tanht il-
Ligi ta’ I-Istampa kif ukoll taht il-Konvenzjoni Ewropea
dwar id-Drittijiet tal-Bniedem u I-Libertajiet Fondamentali.
[I-konvenut Frans Ghirxi ressaq |-ec¢ezzjoni illi hu b’ebda
mod ma illibella jew ghamel malafama lill-atturi izda biss
ingeda bil-jedd i jwassal taghrif lill-qarrej, bil-jedd i
jaghmel fair comment u dak li jaghmel value judgement.
B'nota tad-29 t'April 2004 I-attur Onor. Dr Eddie Fenech
Adami, illum I-E¢¢. Tieghu |-President ta’ Malta, ¢eda I-
kawza minhabba I-hatra tieghu ta’ President.

Qabel ma nidhlu fil-meritu tal-kawza nqisu |-e¢cezzjoni
preliminari tal-Malta Labour Party li trid illi I-partit jinheles
mill-harsien tal-gudizzju ghax, bhala korp morali, ma jistax
ikun [-awtur tal-pubblikazzjoni.

It-tieni artikolu ta’ I-Att dwar |-Istampa, fit-tifsiriet tal-kliem,
ighid illi I-kelma “persuna" tinkludi korp ta’ persuni sew
jekk ikollhom personalita guridika distinta sew jekk le. |I-
ligi ghalhekk tolgot mhux persuni fizi¢i izda wkoll persuni
morali bhala ma hu l-ecCipjent. Barra minn hekk, il-
pubblikazzjoni stess turi illi saret  mill-Uffic¢ju
Informazzjoni tal-partit konvenut, li b’hekk ha fuqu r-
responsabbilta ghaliha.

L-e¢cezzjoni hija ghalhekk michuda.

[l-pubblikazzjoni li minnha qeghdin jilmentaw I-atturi
tikkonsisti fil-kliem “IRRESPONSABBLI:  GFALIHOM AKTAR
LUSSU .... Infieq fKarrozzi Godda”, imbaghad jidher ritratt
ta’ wi¢¢ kull wiehed mill-atturi, b’¢ifra li turi somma flus taht
kull ritratt, u, aktar 'l isfel il-kliem “GHALIK AKTAR TAXXI ....”
Imbaghad, hdejn ritratt iehor ta’ I-attur Onor. John Dalli,
hemm silta minn diskors li jinghad li sar minnu fil-25 ta’
Novembru 1998. Din is-silta tghid hekk:

From year to year, we should ensure that we keep to our
objective of increasing our revenue more than our
expenditure. If, notwithstanding these efforts, these
targets are not met than we shall resort to sustainable
taxation to make up for the imbalance.

Aktar 'l isfel hemm il-kliem “Iz-Zejt tela’ fwic¢ I-ilma”, u taht
nett jissemma I-Uffic¢ju Informazzjoni tal-partit konvenut
bhala dak li hu responsabbli ghall-pubblikazzjoni.

Min jara din il-pubblikazzjoni ma jistax ma jithimx illi kull
wiehed mill-atturi, li kienu Ikoll ministri tal-gvern, nefaq ic-
¢ifra murija taht ir-ritratt ta’ wi¢cu fuq karrozza ta’ lussu
ghall-uzu personali tieghu. Biex ihallsu ghal dan il-lussu li
jgawdu l-atturi, il-poplu jkollu jhallas aktar taxxi.

Mix-xhieda hareg illi tassew illi d-dikasteru li ghalih kien
responsabbli kull wiehed mill-atturi kien nefag somma grib
dik murija taht ir-ritratt tal-ministru li kien imexxi dak id-
dikasteru, izda, hlief fil-kaz tal-Ministru ghall-Argikoltura u
Sajd (L-Onor. Ninu Zammit) u I|-Ministru ghall-Affarijiet
Barranin (L-Onor. Dr Joe Borg), il-karrozzi nxtraw mhux
ghall-uzu tal-ministru izda ghad-dipartiment, u f'xi kazijiet
inxtrat aktar minn vettura wahda ghax hekk kien jehtieg id-
dipartiment.

Li tghid illi karrozza hija lussu hija kumment u
apprezzament ta’ fatt; li kieku I-konvenuti waqfu hemm
ma kienx ikun hemm malafama. Li izda tallega illi I-
karrozzi nxtraw ghat-tgawdija ta’ l-atturi hija allegazzjoni
ta’ fatt determinat u, hlief fil-kaz ta’ I-Onor. Ninu Zammit u
I-Onor. Joe Borg, hija allegazzjoni ta’ fatt falz ghax il-
karrozzi ma nxtrawx biex igawduhom [-atturi. Ukoll fil-kaz
ta’ I-Onor. Joe Borg, hemm allagazzjoni ta’ fatt falz, ghax
min jara I-pubblikazzjoni jithem illi 1-Onor. Borg xtara
karrozza wahda ghalih li tiswa tlieta u ghoxrin elf lira
(Lm23,000) meta fil-fatt b’dak il-prezz inxtraw tliet

karrozzi, wahda ghall-ministru u t-tnejn I-ohra ghal
funzjonarji ohra tad-dikasteru.

Ghalhekk fil-kaz ta’ I-atturi kollha hlief fil-kaz ta’ I-Onor.
Ninu Zammit, kien attribwit lilhom fatt determinat — i
xtraw ghall-uzu taghhom karrozza li tiswa dagskemm muri
tant ir-ritratt ta’ wiccChom — li huwa falz. Il-konvenuti ma
ghamlux fair comment izda, billi xandru fatti foloz, garrqu
bil-qarrejja biex iwassluhom |i jaghmlu Judizzju hazin
ghax mibni fuq fatti foloz. B’dan il-mod taw malafama lill-
atturi.

Fil-kaz ta’ I-Onor. Ninu Zammit, tassew illi d-dikasteru ta’
dan nefaq hdax-il elf u sitt mitt lira (Lm211,600) — ftit
angas mit-tnax-il elf lira (Lm12,000) |[|i tghid il-
pubblikazzjoni — ghall-uzu tal-ministru: dak huwa fatt u I-
konvenuti ghandhom jedd jghidu illi fil-fehma taghhom
karrozza ta' tnax-il elf lira (Lm12,000) ghall-uzu ta’
ministru hija lussu; il-garrej imbaghad jara hu jagbilx ma’
dan l-apprezzament jew le, ladarba ghandu I-fatti korretti
quddiemu. Fil-kaz ta’ l-atturi I-ohra, izda, ma nghatawx
fatti korretti izda fatti foloz.

Ghalkemm saret malafama lill-atturi kollha (hlief [-Onor.
Ninu Zammit), aktar hija gravi |-malafama fil-kaz ta’ I-
Onor. Tonio Borg, I-Onor. Josef Bonnici, [-Onor. Louis
Galea, I-Onor. Joe Borg u |-Onor. John Dalli, billi ¢-cifra
murija taht ir-ritratt ta’ dawn hija gawwija u min jara dik ic-
¢ifra jasal biex jemmen illi xtraw karrozza tassew lussuza
ghat-tgawdija taghhom; fil-kaz ta’ |-atturi I-ohrajn, min jara
|-pubblikazzjoni, ukoll jekk jasal ghal gudizzju hazin ghax
dejjem mibni fuq fatti foloz, ma jasalx ghal gudizzju hekk
ahrax ghax in-nefqga hija angas.

[l-quantum tad-danni ghandu jkun proporzjonat mal-
gravita tal-malafama.

Ghalhekk il-gorti, fil-waqt li tichad |-ec¢ezzjonijiet tal-
konvenuti u tghid illi taw malafama lill-atturi kollha hlief lill-
Onor. Ninu Zammit, tillikwida d-danni ta’ I1-Onor. Tonio
Borg, I-Onor. Josef Bonnici, I-Onor. Louis Galea, I-Onor.
Joe Borg u I-Onor. John Dalli fis-somma ta’ disa’ mitt lira
(Lm900) kull wiehed, u tillikwida d-danni ta’ I-Onor. Louis
Deguara, I-Onor. Lawrence Gonzi, I-Onor. Censu Galea u
I-Onor. Austin Gatt fis-somma ta’ hames mitt lira (Lm500)
kull wiehed; tikkundanna lill-konvenuti flimkien ihallsu lil

kull wiehed mill-atturi s-somma likwidata bhala danni favur
dak I-attur.

L-Onor. Ninu Zammit ghandu jhallas l-ispejjez tieghu; |-
ispejjez |-ohrajn kollha jhallsuhom il-konvenuti flimkien.

< Sentenza Finali >

